 [image: image1.jpg]Mporpama ,Popymu
BO 3aeQHuLaTa”

Community
Forums Programme

Programi _
“Forume né bashkési“








[image: image2.jpg]220 Fu

JJJJJ
po®
205200 ﬂ

JJ 3
) ,D




Програма „Форуми во заедницата“ 

Информации за програмата и упатство за пријавување
на 

Општините 

за 

Буџетски Форум 

Оригиналот на целосната пријава (со сите потписи, печат на општината и придружни документи) мора да се испрати или испорача на следната адреса:
Единица за координација на форумите
„Вељко Влаховиќ бр. 22а - 1/2
1000 Скопје
најдоцна до
30 јуни 2009
Пријавите со поштенски жиг од крајниот датум ќе бидат прифатени. По 30 јуни 2009 година нема да се прифаќаат пријави или придружни документи.
Програма „Форуми во заедницата“
Упатство за пријавување за општините за Буџетски Форум 
1. ВОВЕД
Воспоставената правна рамка во Република Македонија овозможува учество на граѓаните во процесот на одлучување на локално ниво. Сепак, бројот на такви иницијативи и натаму е доста ограничен. Со цел да се зајакнат овие процеси како и да им се овозможи на граѓаните поактивно да влијаат врз оформувањето на локалните политики и одлучувањето на локално ниво преку своите идеи, предлози и сугестии, Швајцарската агенција за развој и соработка (SDC) во 2006 година ја започна Програмата „Форуми во заедницата“. Во 2006/2007, Програмата се спроведуваше во општините Ѓорче Петров, Прилеп и Кичево, во соработка со Заедницата на единиците на локалната самоуправа (ЗЕЛС) и локалните самоуправи на овие три општини. Програмата беше спроведувана од страна на Фондацијата Институт отворено општество – Македонија (ФИООМ) и Центарот за институционален развој – ЦИРа. 
Во 2008-2009 година програмата се спроведува во 13 општини поделени во 2 круга. Во првиот круг се вклучени општините: Дебар, Карбинци, Струмица, Чаир, Чашка и организациите - ФИИООМ, ЦИРа и МЦМС кои го спроведуваат процесот во нив. Во вториот круг се вклучени општините: Берово, Св. Николе, Кочани, Ново Село, Битола, Ресен, Долнени и Сарај, а покрај горенавдените организации вклучени се уште АДИ и АЛКА.

Форумскиот пристап, како една од иницијативите на SDC во Македонија, се покажа како успешен пристап во поддршката на заедницата да преземе одговорност за процесите на локалната самоуправа. Преку структурирани дискусии, учесниците на Форумите разработуваат проекти во заедницата и даваат препораки на локалните институции. Форумот создава нови партнерства, го зголемува учеството на граѓаните во управувањето и создава практична корист за заедницата. 
Главните карактеристики на форумскиот пристап се следните:

1. Форумите функционираат преку структурирани дискусии кои се отворени за сите граѓани. Истите ги водат надворешни независни модератори и следат фиксен дневен ред.
2. Учесниците во форумите се структурирани во работни маси, според нивните социјални и економски интереси. Локалната администрација е застапена во форумот со еднакви права (глас) како и останатите учесници.
3. Форумите разработуваат проектни идеи и им даваат препораки на локалните институции (главно на општинската администрација и на Собранието на општината). 

4. Одлуките за тоа кои проекти ќе се финансираат ги донесува форумот – граѓаните преку своите работни маси. 

5. Форумските проекти се реализираат преку финансиски средства обезбедени од општината и од СДЦ.
Особености на буџетскиот форум се:

· Темата на буџетскиот форум е однапред дефинирана – подготовка на општинскиот буџет за следната година. 
· Буџетските форуми ќе бидат спроведени преку 6 сесии: 
· 1 - Сесија за воспоставување на форумот, 
· 2 - Сесија на која ќе се дискутира за приходите на општината,
· 3 - Сесија на која ќе се дискутира за приоритетите на буџетот на општината 
· 4 - Сесија на која ќе се дискутира за приоритетните расходи на буџетот на општината 
· 5 – Сесија на која ќе се избира буџетска линија (капитални инвестиции) која ќе биде ко-финансирана од SDC
· 6 – поседивателна сесија, на која ќе се даде отчет за тоа како се спроведени проектите финансирани од општинскиот буџет. 
· Работните маси ќе бидат структурирани според страните кои се засегнати од буџетот и кои ќе бидат дефинирани според главните општински активности односно ставки во буџетот, на пр. локална инфраструктура, образование, култура, општнски претпријатија, итн. 
· Механизмите на финансиската поддршка на SDC ќе се засноваат врз трансфери на посебна сметка отворена од страна на општината. Единствената разлика од Форумите во заедницата ќе биде дека проектите одбрани за финансирање ќе бидат дел од општинскиот буџет односно програма. 
2. ПРАВИЛА И ПРОЦЕДУРИ
Се објавува конкурс за БУЏЕТСКИ ФОРУМ. Ќе бидат избрани до 3 општини кои ќе спроведуваат буџетски форум во периодот есен 2009 – пролет 2010 година.

Право на учество имаат само општините во Република Македонија кои веќе учествувале во програмата - Кичево, Ѓорче Петров, Прилеп, Струмица, Чашка, Карбинци, Чаир, Дебар, Кочани, Ново Село, Битола, Ресен, Берово, Свети Николе, Сарај, Долнени.
Пријавата мора да се пополни на македонски јазик и на вториот службен јазик кој се користи во општината, доколку има таков. Пријавата содржи информации за следното: 
1. Лица за контакт, назначени од Градоначалникот. Се препорачува тоа да бидат лица кои подоцна ќе бидат вклучени во општинскиот тим и во оперативната група на Форумот. 

2. Финансиски информации и учество на општината
Треба да се достави финансискиот извештај на општината за 2008 година. Општината е обврзана да даде два вида финансиски придонес кон програмата. 
Прво, општината ќе учествува во Проектниот фонд, кои средства ќе се трошат локално согласно одлуките донесени на Форумот. Проектниот фонд за секој Форум (секоја општина) се состои од финансиски средства доделени од SDC врз основа на учеството обезбедено од општината, според следната табела:
	Сооднос / Големина на општината 
	Сооднос опција 1 (MKD)
	Сооднос опција 2 (MKD)
	Сооднос опција 3 (MKD)
	Сооднос опција 4 (MKD)

	< 10.000 жители
	500.000,00 СО
 + 1.000.000,00 SDC = 1.500.000,00 ВКУПНО (33%)
	1.000.000,00 СО + 3.000.000,00 SDC = 4.000.000,00 ВКУПНО (25%)
	
	

	10.000 – 30.000 жители
	500.000,00 СО + 500.000,00 SDC = 1.000.000,00 ВКУПНО (50%)
	1.000.000,00 СО + 2.000.000,00 SDC = 3.000.000,00 ВКУПНО (33%)
	1.500.000,00 СО + 4.500.000,00 SDC = 6.000.000,00 ВКУПНО (25%)
	2.000.000,00 СО + 6.000.000,00 SDC = 8.000.000,00 ВКУПНО (25%)

	30.001 – 50.000 жители
	
	1.000.000,00 СО + 1.000.000,00 SDC = 2.000.000,00 ВКУПНО (50%)
	1.500.000,00 СО + 3.000.000,00 SDC = 4.500.000,00 ВКУПНО (33 %)
	2.000.000,00 СО + 6.000.000,00 SDC = 8.000.000,00 ВКУПНО (25%)

	>50.000 жители
	
	
	1.500.000,00 СО + 1.500.000,00 SDC = 3.000.000,00 ВКУПНО (50%)
	2.000.000,00 СО + 4.000.000,00 SDC = 6.000.000,00 ВКУПНО (33%)


Општината мора да избере една опција на сооднос од горенаведените и истата да ја наведе во Пријавата (види Дел 5 од Пријавата).
Форумот може да одлучи да се финансираат само проекти кои се дел од планираниот општински буџет.
Второ, избраните општини ќе ги покријат трошоците поврзани со форумските сесии (трошоци за просторија каде ќе се одржува форумот, освежување, трошоци за Оперативната група, трошоци за превоз, за превод, итн.). Овие средства не влегуваат во проектниот фонд.
Овие два вида финансиско учество (двата вида придонеси): 
-
учество во процесот – освежување за учесниците, надоместоци за Оперативната група, превод (доколку е потребно), превоз, простории за одржување на форумите 
-
учество во проектниот фонд – пари за проектите избрани од Форумот
треба да бидат наведени во одлуката на Советот на општината, наведувајќи дека доколку биде избрана Општината ќе додели средства од конкретни буџетски линии. 
3. Транспарентност, отчетност и претходно проектно искуство
Општината треба да обезбеди докази и објаснување на претходното искуство со партиципативно одлучување и да ги претстави своите канали на комуникација со граѓаните. Исто така, треба да докаже дека има воспоставено проектни партнерства со локални претпријатија и НВО, како и општински капацитет за поддршка на реализацијата на проектите. Претходно позитивно искуство со проекти ќе се смета за предност. За таа цел треба да се достават писма на поддршка/ меморандуми на разбирање/ договори за партнерство со локални НВО и деловниот сектор. 
4. Согласност од Градоначалникот
Треба да се достави писмо на согласност од Градоначалникот, со имиња на најмалку две лица кои ќе бидат дел од општинскиот тим. 
Формуларот за пријавување може да се најде на вебсајтот на Единицата за координација на форумите (www.forumivozaednicata.com.mk) и на ЗЕЛС (www.zels.org.mk). 

Правилно пополнетите формулари за пријавување со сите придружни документи треба да се достават до Единицата за координација на Форумите на долунаведената адреса по пошта или доставувач најдоцна до 30 јуни 2009.
Единица за координација на форумите
Ул. „Вељко Влаховиќ“ бр, 22а - 1/2,

1000 Скопје, Република Македонија
За сите дополнителни информации обратете се на Цветанка Гирова, Координатор за програма и финансии (тел. + 389 2 3119 106).
3. ОЦЕНКА
Пријавата се оценува во процес од три фази. Најпрво, кај пријавите со право на учество се проверува исполнувањето на техничките услови – навремено пристигнати пријави, целосни со сите потребни информации и прилози (Види подолу - Право на учество и Технички услови). Во втората фаза пријавите ги оценува Програмскиот одбор (Види критериуми за проценка на квалитетот) кој ја донесува конечната одлука за прелиминарно избраните општини. На чело на Програмскиот одбор (ПО) е претставник на SDC, а Одборот се состои од Националниот координатор на програмата на SDC и еминентни македонски експерти за локална самоуправа и граѓанско учество, кои се способни да го застапуваат форумскиот пристап на национално ниво и да донесуваат одлуки за насоките на програмата. 
Прелиминарно избраните општини ќе бидат посетени од претставници на Програмата. Конечната одлука на Програмскиот одбор претежно ќе се заснова врз добиените бодови (Види Критериуми за оценка на квалитетот). Сепак, ќе биде земена предвид и потребата во програмата да бидат вклучени општини со различна територијална поставеност, социоекономски и демографски профил.
1. Право на учество
· Право на учество имаат само општините во Република Македонија кои досега веќе учествувале во програмата. 

· Општините со блокирани сметки немаат право на учество.

2. Технички услови
· Пополнет формулар за пријавување
· Одлука на Советот на општината за финансиското учество (два вида учество)
· Писмо на согласност од Градоначалникот
· Позитивен финансиски извештај за 2008
i. Учество на капиталните инвестиции во годишниот буџет
ii. Распределба на општинските средства: Плати / други инвестиции
3. Критериуми за проценка на квалитетот
	
	Максимален број на бодови

	Организациски капацитет – капацитет на општинската администрација и капацитет на НВО; Искуство со проекти на општината и на партнерските НВО
	10

	Општински потреби – мал удел на расходите за капитални инвестиции во буџетот, неразвиена социекономска средина во смисла на голема невработеност, мал број на мали и средни претпријатија, мал број образовни и социјални институции по жител 
	20

	Посветеност кон транспарентно и отчетно финансиско управување – јасна стратегија за одржливо спроведување на буџетскиот форум откако ќе заврши финансирањето од страна на Швајцарската агенција за развој и соработка, јасно дефинирање на прашањата за дискусија поврзани со буџетот 
	20

	Партиципативен и партнерски капацитет – искуство со финансирање локални организации преку општинскиот буџет, историјат на активности и проекти, поврзани со транспарентност и консултации со граѓаните, партнерско искуство со НВО, претпријатија и други организации 
	30

	Партиципативен и партнерски процес на пријавување – докази дека пријавата е подготвена во партнерство со НВО и претпријатие/-ја. Постоење на подготвителни активности на соработка во подготовката на пријавата (Прилозите)
	20

	Вкупно бодови
	100


Прилози
Задолжителни
1. Одлука од Советот на општината за финансиското учество на општината.

2. Писмо на согласност од Градоначалникот со имињата на најмалку две лица кои ќе бидат вклучени во локалното раководење со Форумот.

3. Последен годишен финансиски извештај
4. Писма на поддршка / меморандуми за разбирање / договори за партнерство со локални претпријатија и НВО секторот.

















































































� Совет на општината.

